Nûçeyên Hackney Homes: Gulan2008

Xizmetên paqijîya sîteyan
Tîmên paqijîyê yên Hackney Homes her rojeke hefteyê li sîteyan in ku bimalin, paqijîyê bikin û bicîh bikin ku sîte di standardeke bilind a paqijîyê de dimînin.

Ew çi dikin?

Sîteya we ji Duşemê heta Înê ji alîyê paqijkarên Hackney Homes ve bi awayekî rojane ji serî heta binî tê paqijkirin; ew bicîh dikin ku hemû herêmên hevpar tên maltin, mopkirin û gend û gemara wan tên rakirin. Bi ser de jî, tîm bicîh dikin ku herêmên hundirê blokan jî bi standardeke bilind tên paqijkirin.

Rojên Şemî û Yekşemê, tîma paqijîya dawîya heftê sîteyên ku baldarîya taybetî divê, armanc dikin. Ew ê biçin sîteyê û hemû karên paqijîyê yên pêwîst bikin; mijûlbûna bi avêtîyên ku wek potansîyel xeterekê pêk tînin û bersîvkirina rewşên acil ên ji alîyê niştecîhên li sîteyan ve raporkirî jî di nav van karan de ye.

Hun dikanin çawa alîkarîyê bikin?

Tîma paqijîya dawîya heftê pêwîstî bi piştevanîya we heye ku sîteyan paqij û ewle bihêle. Heke hun li tiştekî rast werin ku bi bawerîya we divê tavilê mijûlî pê bê kirin, telefon bikin bo Navenda Têkilîyê ya Tamîran: 020 8356 3691.

Agahîyên kêrhatî ji bo sîteyên paqij û ewle ev in:

• Hûrmûrên xwe yên malê navêjin herêmên hevpar; telefon bikin bo Xeta Avêtîyan a Hackney li 020 8356 6688 û avêtîyên we yê di 48 seetan de bên rakirin.

• Hemû avêtîyên malê di kîsên zexm de bavêjin şût an bermîla hevpar.

• Heta ku dibe pir vezîvirandinê (recycle) çêbikin – we dizanî ku %60ê avêtîyên di bermîla we de dikane bê vezîvirandin?

BI KURTÎ NÛÇE
Meşa jîyanê bikin …

Havîn hema hema tê! Nuha dem e ku meriv derkeve, li Londonê bigere û bibîne ku li bajêr çi heye çi tuneye – tev li meşeke rêkxistî bibin û alîkarîya pîrozkirina Roja Meşê ya Netewî ya 31ê Gulanê bikin.

Meşa Londonê ji bo dawîya hefta 31 Gulan/1 Hezîranê, bernameyeke berfireh a meşên bi rêberîya BÊPERE li seranserî hemû herêmên serbajêr birêk xistiye. 

Li Hackney, dê ‘meşeke bi mijara avê’ roja Şemîya 31 Gulanê seet di 11.30an de li Îstasyona Trênê ya Stoke Newington dest pê bike û li dor 14.00an li Îstasyona Hackney Wick biqede. 

An jî çima tev li meşa Lower Lea Valley nebin, li wir hun dikanin Parka Olîmpîkê ya nuh bibînin. Ev meş ji Îstasyona Tottenham Hale seet di 11.00an de roja Şemîyê dest pê dike û li îstasyona Bromley-by-Bow di 14.30an de diqede. Di dema meşê de gelek niqteyên navberdayinê dê hebin. Ji bo bêtir agahîyê telefon bikin bo Meşa Londonê li 0870 240 6094 an jî biçin www.walklondon.org.uk
Şeş şagirtên din jî tev li projeya şagirtîyê ya xelatsitendina Hackney Homes dibin
Şeş şagirtên din ê îsal tev li Projeya Şagirtîyê ya xelatgirtinê ya Hackney Homes bibin. Projeya ku sala çûyî ji alîyê Mikemelîya Xizmeta Gelêrî (APSE) ve bi du Xelatên Mikemelîyê yên Perwerdeya Kar hat naskirin wek yek ji projeyên herî baş ên Londonê nav daye.
Ciwanên di navbera 16 û 19 salî de dikanin serî lê bidin ku derfeteke bidestxistina kûalîfîkasyona naskirî ya îndustrîyê bistînin û li gel profeyonelên bi tecribe mil bi mil xebatê bikin. Ji bo agahîyê, biçin www.hackneyhomes.org.uk
Xwarinê bidin çûkan … li birkê û ne li sîteya we
Dibe ku hun nefikirin ku xwedîkirina kevok û çûkên din li sîteya we dikane zirarekê bide, lê belê carinan kevok dikanin pirsgirêkan çêbikin, bi taybetî dema ku gelek bin. 

Zelqa çûkan erjeng e û asîda wan tiştên kevirî xera dike, dikane zirarê bide avahîyan. Zelqa li peyarêyan dikane dema ku şil be şematokî bibe û zirarê bide peyayên ku derbas dibin. Zelq, materyalên hêlînê û çûkên mirî dikane şurik û borîyan bixetimînin û bibin sedem ku zirara avê li avahîyan pêk were.

Heke hun pir bi hewes bin ku xwarinê bidin çivîkan, çima li parkeke Hackney xwarinê nedin wan, an jî ordekên li birkeke li Clissold Park an Springfield Park?

Di Mijdarê de teftîşa Hackney Homes heye
Hackney Homes ê îsal di Mijdarê de ji alîyê Komîsyona Kontrola Hesaban ve bê teftîşkirin. Komîsyon ê karmendan û niştecîhan bibîne ku kalîteya xizmeta pêşkêşkirî binirxîne û ku potansîyel heye ku çêtirkirina xizmetên bo niştecîhan bê domandin an na. Ew ê her weha hinek kirîna nehênî jî bikin û biçin sîteyan.

Di 2006an de Komîsyona Kontrola Hesaban, Hackney Homes wek ku xizmeteke yek stêrk a ‘adil’ pêşkêş dike û hêvî heye ku xizmetan çêtir bike nirxand. Hackney Homes di Mijdarê de encameke teftîşê ya du stêrk armanc dike. Ev ê bihêle ku em fonên hikûmetê bidest bixin, da ku bernameya Malên Minasib li Hackney biqedînin. Bêyî vê nirxandinê, ji bo qedandina vî karî dibe ku fon peyde nebe.

Em ê di nûçenameyên berî teftîşê de beşekî pirs û bersîvan jî bidin. Heke li ser teftîşê pirseke we hebe, hun dikanin email bişînin bo housingeditor@hackneyhomes.org.uk an jî bi postê bo: Housing Editor, Hackney Homes, Communications Team, 72 Wilton Way, London E8 1BJ.

Xwarin li restoranta herî eko-heval a Londonê
Restoranta vê nêzîkê vebûyî ya Water House li Shoreditch ‘xwarinên bijûn’ ên herî dawî pêşkêş dike û konsepta domdarîyê gaveke din pêşde dibe. Restoranta ku xwedîyê wê Shoreditch Trust e, tevlihevîyeke bêhempa a xwarinên organîk ên li herêmê peydekirî pêşkêş dike û enerjîya xwe ji hîdroelektrîk û tava rojê distîne.

Li Kanala Regent a Hackney dinêre, panelên li banî ava germ peyde dikin, ava ku li metbexê tê bikaranîn tê vezîvirandin ku ji bo avlêkirina tûwaletan bibe alîkar û avdana bexçe bike – ew bi xwe jî bi sîstemeke komposta pêşketî lê tê nêrîn. Sarkerên hîdrokarbon bikaranîna enerjîyê kêm dikin û ava vexwarinê li malê tê fîltrekirin ku bibe alternatîva ava şûşeyan. Ji bo bêtir agahîyê, biçin www.waterhouserestaurant.co.uk. 

Nûçeyên Hackney Homes derfeta ‘şîva du kesan’ li Water House dide serketîyekî bi siûd. Hema email bişînin HousingEditor@hackneyhomes.org.uk û ji me re bibêjin ku hun bi çi awayî li malê enerjîyê teserûf dikin. Tevlêbûn di 13ê Hezîranê de diqede. 

Niştecîhan nuhkirina malê pejirand
Berî ku kar li mala we dest pê bikin an jî piştî karan, bicîhkirina pêwîstîyên niştecîhan pêşanîya sereke ye.

Yek ji niştecîhên ku bi qedandina karên li mala wî kêfxweş e Bob Hartleyê ji Valette Estate li nêzîkî Mare Street e.

Bob niştecîhekî Hackney yê bêtirî 25 salan û Serokê Komela Kirêdar û Niştecîhan a Valette Estate e, her weha ji nêzîk de bi Kierê lixwegirê malên minasib ê Hackney Homes re xebitîye ku bicîh bike ku kar bi dilê wan e. 

“Dîroka Valette House heta bi 1905an dihere û me xwest ku xuyabûna sîteyê wek xwe bidome. Banî û paceyên nuh hatin pêxistin û ji bo ku ew mîmarîya orîcînal xera nekin, pir baldarî û îhtîmam hat nîşandan. 

Bob digot, “Em bi wan karên ku sîteya me xweşiktir jî kiriye pir kêfxweş in.”

TEV LÊ BIBIN
Niştecîhên xanîyên li ser cadê – pêwîstîya me bi we heye
Niştecîhên ku li milkên li ser cadê rûdinin tên vexwendin ku tev li xizmeta xanî bibin û werin civîna bê ya Desteya Birêvebir a Dengê  Milkên Ser Cadê û li ser xizmeta xanî ya ku em pêşkêş dikin gotina xwe bikin. 

Civîn ji sê mehan carekê tên lidarxistin û ya bê ji bo 8ê Tîrmehê hatiye plankirin. Derfet ê ji bo we hebe ku hun nêrînên xwe yên li ser lênêrîn û birêvebirina milkên li ser cadê ji me re bibêjin û li ser bernameya Malên Minasib agahîya dawî bistînin.

Ji bo bêtir agahîyê û qeydkirina eleqeya xwe, bi Tîma Tevlêbûna Niştecîh re têkilî çêbikin: 020 8356 7845.

Rojên Kêfê yên Civakî yên vê havînê
Îsal, Hackney Homes ji bo Komelên Kirêdar û Niştecîhan ên qeydkirî pêşniyar dike ku li sîteya xwe bi hevkarîya Hackney Homes Roja Kêfê ya Civakî bi xwe saz bikin.

Rojên Kêfê ji bo niştecîhên Hackney Homes BÊPERE ne û derfeta hinek kêf û hevdîtina cîranan dide we. Dê yelpazeyek çalakî û lîstik, desgehên xwarinê, pêşbazî û muzîk hebe. Hun her weha dikanin li ser xizmetên ku Hackney Homes, şaredarî û hevpar pêşkêş dikin bêtir agahîyê jî bistînin. 

Serokên Komelên Kirêdar û Niştecîhan divê nameyek sitendibin ku tê de li ser Rojên Kêfê yên 2008an û alîkarîya ku hun dikanin ji tîma Komunîkasyonan ji bo plansazî û piştevanîya diravîn a rojê bistînin (wek xwarin, veqetandin û şahî), agahî hebe.

Heke hun dixwazin rojeke kêfê saz bikin an hun bêtir agahî dixwazin, li gel Karmenda Şêwirdarî û Çalakîyan Tracey Dunn têkilî çêbikin: 020 8356 2066 an jî email Tracey.Dunn@HackneyHomes.org.uk
Peyman îmze bû, mohr bû û radest bû
Peymana Tevlêbûna Niştecîh a nuh a Hackney Homes ji alîyê endamên Koma Têkildarîya Niştecîh ve di 24ê Nîsanê de bi awayekî fermî hat îmzekirin. 

Peyman, nîşan dide ku Hackney Homes girîngîya tevlêbûna niştecîh a biryardayinê nas dike û ku em pevre xebatê li xwe digirin, da ku bicîh bikin ku niştecîhên Hackney Homes xizmetên xanî yên mikemel distînin.

Armanca Peymanê ew e ku hemû niştecîh di pêşkêşkirina xizmetên Hackney Homes de herî pir xwedî gotin bin û bi awayê herî fireh derfetên tevlêbûnê bên pêşkêşkirin.

Granta Bacê ya Kirêdaran
Granta Bacê ya Kirêdaran fonek e, ku ji bo hemû Komelên Kirêdar û Niştecîhan ên li gel Hackney Homes qeydkirî peyde dibe. Fon dikane ji bo tiştên pircure yên wek komputer, qirtasîye an geştên bi otobusê bê bikaranîn.

Grant salê du caran tê dayin (Adar û Tebax) û miqdar li gora hejmara xanîyên li sîteyekê tê hesibandin.  Komeke birêvebirîya niştecîhan her serîlêdanekê dinirxîne. Heke serketî be, grant yekser ji bo Komelê tê dayin ku pêşniyarên xwe bicîh bînin.

Hackney Homes nuha bêtirî 80 Komelên Kirêdar û Niştecîhan ên qeydkirî hene di databasa xwe de, lê belê tenê %50ê wan bi rêzdarî ji bo vê fonê serîlêdanê dikin.  Heke ji bo çalakî yan geştekê nêrîneke we hebe, çima wê bi Komela herêma xwe re nepeyivin, an jî ji bo şêwirdarîyê telefonî Tîma Tevlêbûna Niştecîh nekin: 020 8356 7845.  

Koma Birêvebir a Fona Kirêdaran miqdara herî pir a fonê ji bo Komelên Kirêdar û Niştecîhan zêde kiriye
 
Dema ku hun formeke grantê tije dikin, ji kerema xwe bibîr bînin ku ji bo lîmîta nuh a lihevkirî serî lê bidin, li jêr e:  

 

· Komên kirêdaran ên heta 100 xanîyan: lîmîta jor a grantê £750 (berê £450)

· Komên kirêdaran ên heta 101 - 250 xanîyan: lîmîta jor a grantê £900 (berê £600) 

· Komên kirêdaran ên heta 251 - 500 xanîyan: lîmîta jor a grantê £1050 (berê £750) 
· Komên kirêdaran ên heta 501 - 750 xanîyan: lîmîta jor a grantê £1200 (berê £900)
· Komên kirêdaran ên heta 751 - 1000 xanîyan: lîmîta jor a grantê £13500 (berê £1050) 
· Komên kirêdaran ên heta 1001 - 1250 xanîyan: lîmîta jor a grantê £1500 (berê £1200)
· Komên kirêdaran ên heta 1251 xanîyan: lîmîta jor a grantê £16500 (berê £1350) 
Heke hun bicîh nizanibin ku li sîteya we çend xanî hene, ji kerema xwe telefon bikin bo Tîma Tevlêbûna Niştecîh : 020 8356 7845. 

 

Granta maksîmûm a nuh ji bo Klubên Kal û Pîr/Malnişînan salê £1050 ye û ji bo Komên Sîwan jî salê £500 e.

Gotina xwe bikin
Meha bê, hun ê kampanyaya çêtirkirinên sîteyan ên nuh ên Hackney Homes li otobus û lewhayên seranserî navçeyê bibînin. Em dixwazin bizanibin ku niştecîhên me li ser vê kampanyayê çi difikirin û ku ji bo kampanyayên bihê pêşniyarên wan hene an na.

Em her weha dixwazin niştecîh li ser Plana Karsazîya me jî şîroveyan bikin. Plana Karsazîya me dokumentek e, ku em ê ji bo awayê xizmetên ku em pêşkêşî niştecîhên xwe dikin bikar bînin, lewra em dixwazin ku hun ji me re bibêjin ku pêşanîyên me wek ên we ne an na.

Têkilî bi Tracey Dunn re li 020 8356 2066 an jî email Tracey.Dunn@hackneyhomes.org.uk ji bo tarîx û demên komên fokusê yên bihê. Vexurekên sivik ê bên pêşkêşkirin.

Civînên Bihê yên Komelên Kirêdar û Niştecîhan
Heke hun qet tev li civîneke Komelên Kirêdar û Niştecîhan nebûbin, nuha demeke baş e ku hun biceribînin. 

Ji bo tarîxên Hezîrana 2008an li jêr binêrin.

Tarîx dibe ku bên guherandin. Ji bo sehkirina dem û cîhan, ji kerema xwe telefon bikin bo Tîma Tevlêbûna Niştecîh: 020 8356 7845.

Divê tamîrekê rapor bikin? Hêsan e.
Heke hun kirêdarekî Hackney Homes bin, raporkirina tamîrekê pêwîst nake ku bi stres be. Çi tamîreke herêmên hevpar ên li sîteya we çi tamîreke li nav mala we, Navenda Têkilîyê ya Tamîran rojê 24 seetan, heftê 7 rojan vekirî ye û bi vê hejmarê meriv xwe digihêjînê: 020 8356 3691. Hun her weha dikanin email bişînin bo Navenda Têkilîyê: RepairsRCC@hackneyhomes.org.uk.   

Heke hun tercîh bikin ku bi kesekî re li ser tamîra xwe rûbirû bipeyivin, çima neyên kargeheke bihê ya tamîrên xanîyan? Hackney Homes kargehên tamîran li seranserî navçeyê birêve dibe, niştecîh dikanin li wê derê bi karmendekî re rûbirû bipeyivin, îzeh bikin ku tamîr çi ye û bibînin ku kengî kesek ê were ku wê çareser bike.

Rapor, şêwirdarî, agahî
Nuha li Hackney her meh 21 kargehên tamîran tên birêvebirin û ew derfetê dide niştecîhan ku li ser tamîrên xwe rûbirû bi karmendan re bipeyivin. Kargeh li cîhên wisa ne ku piranîya niştecîhan bikanibin biçinê; wek holên civakî, navendên taxan û klubên kal û pîran.

Maggie Worster, niştecîh û cîgira serokê Colville Estate li Shoreditch e, vê nêzîkê tev li Kargeheke Tamîran li Hola Civakî ya sîteya xwe bû û got ku kargehên tamîran ji bo niştecîhan guhertineke rastî pêk tînin. 

“Kargehên tamîran hêsantir dike ku meriv tamîran yekser ji bo Hakcney Homes rapor bike. Gelek cîranên min ji min re gotine ku dema ku meriv diçe kargehekê, meriv ji xizmeta mişterî ya rûbirû  hez dike.” Maggie wisa digot. 

Lîsteke giştî ya kargehên tamîran ên Hackney Homes ên ku mehane pêk tên li vir peyde dibe: www.hackneyhomes.org.uk 

Heke hun difikirin ku kargeheke tamîran a li herêma xwe dibe ku bikêrî we bê, an jî heke hun bêtir agahî dixwazin, telefon bikin bo Navenda Têkilîyê ya Tamîran li 020 8356 3691 an jî email bişînin bo RepairsRCC@hackneyhomes.org.uk
60 Sanîye
li gel Terry Edwards, Endamê Desteya Birêvebir a Hackney Homes 

Nûçeyên Hackney Homes vê nêzîkê xwe gîhand Terry, endamê nuh hilbijartî yê desteya birêvebir ku li ser rola wî ya nuh pê re bipeyive.  

Terry, tu bi xêr hatî bo Hackney Homes. Tu dikanî ji me re bêtir qala xwe bikî? 

Ez di hemû jîyana xwe de li Hackney rûniştime û bêtirî 30 salan tev li karên xanîyên Şaredarîyê bûme. Ez nuha Serokê Panela Taxa Homerton MESH û Komela Kirêdar û Niştecîhên Frampton Park im. 

Çi bû sedem ku hun tev li Desteya Birêvebir bûn?

Xizmetên ji bo niştecîhên Şaredarîya Hackney di çar-pênc salên dawî de çêtir bûne, lê belê hîn jî cîhê çêtirkirinê heye û min jî ji ber vê yekê xwest ku tev li Desteya Birêvebir a Hackney Homes bibim. Bi bawerîya min, divê em li sîteyan bêtir tesîsên ciwanan pêşkêş bikin; em dikanin bêtir tiştan bikin ku sîteyên xwe bêtir ewle bikin û sûcan kêmtir bikin; û divê ji bo niştecîhên kal û pîr em bêtir tiştan pêşkêş bikin.

Ez ê niştecîhan teşwîk bikim ku bêtir tev li karûbarên pêşedema xwe û xanîyên xwe bibin û gotina xwe bikin ku çi dixwazin. Wek endamekî desteya birêvebir, bi kapasîteya xwe ez hêvî dikim ku niştecîhên din teşwîk bikim ku pev re xebatê bikin û li gel Hackney Homes bixebitin ku xizmetên ku niştecîh dixwazin pêşkêş bikin.

Tu di dema xwe ya vala de çi dikî?

Ez hez dikim ku heta ku dibe pir demê bi malbat û hevalên xwe re derbas bikim û ez alîgirekî bi hewes ê Spurs im. Ez her weha ji bo lêkolîna mijarên xanî jî gelek dem serf dikim. Ez her wisa her Şemîya yekem a mehekê li gel Endamê Encumanê, Kemp, tev li civîneke agahîyê li Pitcairn Hall li Homerton seet ji10:30 – 11:30an û pey ve dibim ku ez bi hatina hemû niştecîhan kêfxweş dibim. 
Nûçeyên Xwedî-lease û Xwedî-milkan
Bihayên Xizmetê yên Texmînkirî ji bo 2008/09an
Divê we bihayên texmînkirî yên xizmetan ji bo 2008/09an sitendibe. Heke na, ji kerema xwe telefonî yek ji tîmên me yên jêrîn bikin: 

Tîma Hesêb – 020 8356 2099 

Tîma Xizmetên Mişterî – 020 8356 2100 

Komên Nûnerên Xwedî-lease û Xwedî-milkan 

Me du komên nûner ên naskirî hene ku li navçeyê aktîv in. Ew komên serbixwe ne, ji xwedî-lease û xwedî-milkan pêk hatine ku ji bo komîteyê hatine hilbijartin.  Armacên wan ew in ku xizmetan çêtir bikin û fikarên xwedî-lease û xwedî-milkan bi awayekî fermî li gel Hackney Homes û Şaredarîya Hackney pêşkêş bikin. 

Foruma Xwedî-lease û Xwedî-milkan di çarçova navçeyê de di Tîrmeha 2006an de dest bi kar kir û ji bo hemû xwedî-lease û xwedî-milkên seranserî Hackney (ên ku bihayên xizmetê didin) vekirî ye.  Hun tên vexwendin ku tev li civînên vekirî yên forumê yên ku ji sê mehan carekê pêk tên bibin. Tarîxên civînan ên ji bo 2008an ên mayî li jêr lîstkirî ne - werin, endamê Forumê bibînin û hemû mijar an fikarên ku dibe ku we hebin bînin rojevê.

· Sêşem 3 Hezîran 2008 

· Sêşem 2 Îlon 2008 

· Sêşem  4 Mijdar 2008 (Civîna Giştî ya Salane)
Ji bo bêtir agahîyê biçin websîteya Forumê:
www.hackneyhomes.org.uk/hhs-leasehold-forum.htm
Hun her weha dikanin bi email an nivîskî têkilî bi Forumê re çêbikin: 
Leaseholderandfreeholderforum@googlemail.com AN JÎ c/o 1 Angrave Court, Scriven Street, London E8 4HY.

Komela Xwedî-lease’an a Bakurê Rojhilat di Mijdara 2005an de hat damezirandin û tenê ji bo xwedî-lease û xwedî-milkên di nav herêma Stamford Hill û Clapton de vekirî ye.  Hun tên vexwendin ku tev li Civînên Vekirî bibin, ji sê mehan carekê tên lidarxistin û tarîxên mayî yên 2008an li jêr in:
· Çarşem 18 Hezîran 2008 

· Çarşem 29 Cotmeh 2008

Wek alternatîv, hun dikanin li gel Karmendê Xizmetên Xwedî-lease’an têkilî çêbikin ku mijarên ku hun dixwazin balê bikişînin ser têxe rojeva komîteyê. Ji kerema xwe telefon bikin bo Diana Otieno li 020 8356 6573 an jî email bişînin: Diana.otieno@hackneyhomes.org.uk

Ji bo bêtir agahîyê biçin websîteya Komelê: www.hackneyhomes.org.uk/hhs-leasehold-north-east-2.htm
We zanîbû? Rastî û hejmar …

Bombeya yekemîn a Şerê Dinyê yê Yekem li Nevill Road, Stoke Newington, Hackney hat xistin? Di demên nêzîktir de, modela Albert Square, cîgeha rêzefîlma BBC ya bi navê EastEnders, li Fassett Square, Dalston hat çêkirin.

